
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை இன்பம்

மறைப்பேன்மன் காமத்தை யானோ; குறிப்பு இன்றித் தும்மல்போல் தோன்றிவிடும். 253 என் காமத்தை நான் அடக்கித்தான் வைக்கிறேன் ஆனால், அது எச்சரிக்கை இல்லாமல், திடீரென்று தும்மல் வருவதுபோல் அடக்கவே முடியாமல் வெளிப்பட்டு விடுகிறதே! என்ன செய்வேன்! நிறை உடையேன் என்பேன்மன், யானோ; என் காமம், மறை இறந்து, மன்றுபடும். 1254 நான், காமத்தை அடக்கும் திறமை உடையவள் என்று சொல்லிக் கொண்டிருந்தேன். அப்போதே என் காமம் மறைவிடத்திலிருந்து வெளியே வந்து என் சொல்லைப் பொய்யாக்கி விடுகிறது.

செற்றார்பின் செல்லாப் பெருந்தகைமை, காம நோய் உற்றார் அறிவது ஒன்று அன்று. 1255 தன்னை விட்டுப் பிரிந்து சென்றவர் பின்னே, ஏங்கித் திரியாமல், இருக்கும் மன உறுதி, காமநோய் அடைந்தவருக்குத் தெரியாத ஒன்று. செற்றவர்பின் சேறல் வேண்டி-அளித்துஅரோ - எற்று, என்னை உற்ற துயர்? 1256 என்னைவிட்டுப் பிரிந்து சென்றவர் பின்னே வெட்கத்தை விட்டு, நான்திரிய வேண்டியிருக்கிறது என்றால், எனக்கு உண்டான காமநோய் எத்தகைய தாயிருக்கும்? - நாண் என ஒன்றோ அறியலம்-காமத்தான், பேணியார் பெட்ட செயின். 1257 என்னைப் போலவே, என் காதலரும் காம ஆசையோடு என்னைப் புணர்ந்து என் ஆசையைப் பூர்த்தி செய்கிற போது, இந்த வெட்கத்தை மட்டும் அல்ல எல்லாவற்றையுமே மறந்து விடுகிறேன்.

